
An Bhithéagsúlacht 
ar Leac an Dorais 

An Phéacóg	 square

Leid Aitheantais: Féileacán mór láidir, le ceithre 

shúilbhall shainiúla a fheictear agus í ina seasamh. 

Speiceas cosúil léi: Níl aon speiceas eile in 

Éirinn a bhfuil patrún mar an gcéanna air.

An tAimiréal Dearg  	 square

Leid Aitheantais: Is féileacán  mór atá san Aimiréal Dearg le 

bandaí leathana dearga agus bána ar uachtar na sciathán atá 

difriúil le taobh istigh dorcha na sciathán agus an choirp.  

Speiceas cosúil leis: Tá banda bán ar rinn an sciatháin 

cosúil leis an Áilleán, ach dath flannbhuí atá air, i 

gcomparáid le dath donn an Aimiréil Dheirg.

An Ruán Beag 	 square

Leid Aitheantais: Féileacán geal daite, dath dearg-fhlannbhuí de 

ghnáth air ach le himeall sainiúil gorm ar na sciatháin uachtair.

Speiceas cosúil leis: Níl aon speiceas eile in Éirinn a 

bhfuil banda spotaí gorma ar na sciatháin amuigh.

Fríd Scéithe na Sceiche Gile 	 square

Leid Aitheantais: Tá cuma fhoriomlán ghlas uirthi le spotaí 

dearga agus reanna dearga sainiúla ar na guaillí. Tá an 

t-achar triantánach ar an droim idir na guaillí glas go hiomlán 

agus reanna dearga ar na guaillí. Tá loinnir dhearg i dtreo 

chúl na fríde san áit a dtrasnaíonn na sciatháin a chéile. 

Speiceas cosúil léi: Tá an Fhríd Scéithe Beithe 

níos lú, le guaillí cruinne seachas rinneacha.

An Fhríd Scéithe Ghlas	 square

Leid Aitheantais: Glas ar fad seachas paiste sainiúil níos 

dorcha san áit a dtrasnaíonn scannáin na sciathán a chéile ag 

deireadh na fríde. Tá cruth scéithe seachas cruinn ar an gcorp.

Speiceas cosúil léi: Tá roinnt bheag speiceas eile den Fhríd 

Scéithe atá glas, ach tá roinnt ball dearg ar an gcuid eile díobh.

An bhfuil taifeadadh bitheolaíochta á dhéanamh agat den chéad uair agus suim  
agat a fháil amach cad iad na speicis atá i do chlós nó i do ghairdín? 

Tá 20 speiceas coitianta agus forleathan a bhféadfá faire amach dóibh thíos.  Is féidir gach aon cheann de na speicis a 
shainaithint éasca go leor, ar an gcoinníoll go ndéantar príomhghnéithe sainaitheanta a nótáil go cúramach. Is féidir gach 
taifead a sheoladh isteach trínár bhfoirm thaifeadta thiomnaithe ar líne ar Thairseach Eolaíocht Saoránach na hÉireann.



An Bhithéagsúlacht 
ar Leac an Dorais 

An Bhumbóg Charda Choiteann 	 square
Leid Aitheantais: Tá dath sainiúil rua ar chuid tosaigh an 

choirp (an tóracs) agus ribí dubha ar an abdóman. Tá sí ar 

cheann de na bumbóga is coitianta agus is forleithne. 

Speiceas cosúil léi: Níl aon ribí dubha ar abdóman na Bumbóige 

Carda Caonaigh, tá dath buí uirthi.   Is speiceas atá i bhfad 

níos neamhchoitianta atá sa Bhumbóg Charda Caonaigh.

An Bhóín Dé 7-Bhallach  	 square

Leid Aitheantais: An Bhóín Dé is coitianta. Tá seacht 

mballach uirthi, trí cinn ar gach aon chliathán agus 

an seachtú ballach mór dubh taobh thiar den cheann. 

Cliceáil anseo chun próifíl speicis iomlán a fheiceáil.

Speiceas cosúil léi: Níl aon speiceas eile de Bhóín Dé ann 

atá dearg agus patrún ballach mar an gcéanna uirthi.

An Bheach Tholltach Liath	 square

Leid Aitheantais: Beach dhorcha, le dhá bhanda liatha 

shainiúla ar an gcuid tosaigh dá corp (tóracs). Feictear 

go minic í ag dul isteach ina poll neadaithe i mbanc 

cré agus in áiteanna eile a bhfuil ithir lom iontu.

Speiceas cosúil léi: Níl aon speiceas eile den bheach aonair 

nach bhfuil uirthi ach dath dubh agus dhá bhanda liatha.

An Bhóín Dé 14-Bhallach     	 square

Leid Aitheantais: Is bóín Dé bheag bhuí atá sa Bhóín Dé 

14-Bhallach, le baill shainiúla “dhronuilleogacha” ar a corp. 

Speiceas cosúil léi: Tá an Bhóín Dé 22-Bhallach buí chomh 

maith, ach tá níos mó ball uirthi a bhfuil cruth “cruinn” orthu. 

An Bhóín Dé 22-Bhallach 	 square

Leid Aitheantais: An Bhóín Dé-22 Bhallach. Is bóín Dé bheag 

bhuí atá inti sin agus baill chruinne dhubha ar a corp.

Speiceas cosúil léi: Tá an Bhóín Dé 14-Bhallach buí chomh 

maith, ach tá níos lú ball a dhéanann patrún geoiméadrach uirthi.



An Bhithéagsúlacht 
ar Leac an Dorais 

An Bheach Ghabhair 
Mharmaláide  	 square

Leid Aitheantais: Cineál beiche gabhair coitianta 

agus forleathan. Bandaí dubha agus buí sainiúla 

atá ar an abdóman, agus ar an tslí sin ní hionann 

í agus cineálacha eile beiche gabhair.

Speiceas cosúil léi: Tá go leor beach gabhair eile le bandaí 

dubha agus buí orthu in Éirinn, ach níl an patrún bandaí 

áirithe sin ar an abdóman ar aon cheann díobh.

An Chaidhp Mhosach	 square

Leid Aitheantais: Is muisiriún ar leith atá sa Chaidhp 

Mhosach. Muisiriún ard ar chruth sorcóra a éiríonn dubh 

dorcha agus a leachtaíonn thar thréimhse ama. 

Speiceas cosúil léi: Tá cineálacha eile caidhpeanna ann 

ach ní bhíonn an chuma bhán ghiobach chéanna orthu.

An Damhán Portáin Blátha	 square

Leid Aitheantais: Bíonn dath idir buí agus bán ar 

an damhán portáin blátha agus baineann sé leas 

as duaithníocht oiriúnaitheach chun teacht leis an 

mbláthcheann a suíonn sé air. Agus é suite ansin, fanann 

sé go dtagann cuairteoirí, a bhíonn dall ar a bhfuil ag 

tarlú, chuig an mbláth sula mbeireann sé ar a chreach. 

Speiceas cosúil leis: Níl aon speiceas eile damháin 

alla a bhfuil dath agus baill mar an gcéanna air.

An Ghráinneog	 square

Leid Aitheantais: Ní féidir gan an speiceas seo a aithint mar 

gurb é an t-aon mhamach in Éirinn a bhfuil cóta deilgneach air. 

Speiceas cosúil léi: Níl ann

An Sionnach 	 square

Leid Aitheantais: Cosúil le madra, ach fionnadh ruadhonn 

agus eireaball fada dosach le barr bán de ghnáth air. Tá cluasa 

bioraithe feiceálacha air, le barra dubha agus droim dhubh.

Speiceas cosúil léi: Níor cheart go 

meascfaí le haon speiceas eile é.



An Bhithéagsúlacht 
ar Leac an Dorais 

An Gealbhan Binne	 square

Leid Aitheantais: Feictear de ghnáth in ealtaí beaga 

glóracha gar do thithe agus do chlóis feirme iad. Tá 

cuma ghinearálta liathdhonn air agus stríocaí níos donna 

dorcha ar a dhroim. Bíonn leicne bána ar na fireannaigh 

agus brollach sainiúil dubh faoina ngob orthu.

Speiceas cosúil léi: An Gealbhan Crainn, nach bhfuil chomh 

forleathan agus a bhfuil ball sainiúil dubh ar a leiceann bán.

An Fháinleog 	 square

Leid Aitheantais: Tá droim dúghorm snasta agus íochtar 

bánbhuí ar an bhfáinleog. Tá eireaball sainiúil fada sonrach 

uirthi agus déanann sí a nead taobh istigh d’fhoirgnimh. 

Speiceas cosúil léi: An Gabhlán Binne, a bhfuil 

geadán bán air. Tá dath donn ar an nGabhlán 

Gainimh, ach ní dhéanann sé nead i ngairdíní. 

An Druid square
Leid Aitheantais: Éan glórach fuinniúil. I bhfad uait, tá 

cuma dhubh go huile uirthi agus gob geal biorach, ach 

i ngar duit tá loinnir mhiotalach ghlas/chorcra os cionn 

dubh uirthi le spotaí níos éadroime.  Tá cuma níos caoile 

ná an lon dubh uirthi, agus eireaball gearr biorach.

Speiceas cosúil leis: An Lon Dubh, ach tá cruth níos 

cruinne ar an lon dubh agus eireaball níos faide.

An tEarc Coiteann 	 square

Leid Aitheantais: Tá sé cosúil le laghairt, ach is fearr leis an 

earc coiteann áiteanna taise faoi scáth. Síolraíonn sé i linnte 

le linn an earraigh agus an tsamhraidh agus tá craiceann 

sleamhain air mar atá ar an bhfrog. Bíonn an t-earc coiteann 

ar fáil ar shiúl ón uisce san fhómhar agus sa gheimhreadh, 

agus geimhríonn sé faoi chlocha agus faoi adhmad.

Speiceas cosúil léi: An Laghairt, a bhfuil craiceann 

gainneach uirthi agus feictear de ghnáth í á 

grianadh féin i láithreacha grianmhara.

An Frog 	 square

Leid Aitheantais: Speiceas atá an-aitheanta. Faightear i ngairdíní 

go leor é, áit a sceitheann sé an ghlóthach shainiúil go luath sa 

bhliain. Is féidir cinn fhásta a aimsiú am ar bith den bhliain. 

Speiceas cosúil léi: Níl ann

Má bhíonn muinín agat as do shainaithint speicis, déan do thaifead a uaslódáil trí Thairseach Eolaíocht Saoránach 

na hÉireann.  https://records.biodiversityireland.ie/record/backyard-biodiversity#7/53.455/-8.016

